
Chambre des Députés

Monsieur Claude Wiseler
Prasident vun der Chamber

Létzebuerg, de 14. Februar 2025

Har Prasident,

sou wéi den Artikel 80 vum Chambersreglement et virgesait, bieden ech lech, dés parlamentaresch Fro
un de Minister fir Educatioun, Kanner a Jugend an un den Inneminister weiderzeleeden.

An enger rezenter Emissioun vu ,Background am Gespréich” iwwer de Létzebuerger Schoulsystem,
huet de SNE-Prasident drop insistéiert, dass fir d’Emsetzung vum Projet , Alpha Zesumme wuessen —
alphabétisation en frangais”, méi Personal a méi Klassesall gebraucht ginn, wann en effektiv ab 2026
flachendeckend op d’Grondschoul ausgeweit gétt.

Den Educatiounsminister selwer sot, dass schatzungsweis 150 zousatzlech Klassesall an den 100
Schoulen am Land géife gebraucht ginn. Wa sech de Besoin un zouséatzleche Sall also géif gldichméisseg
iwwer d’Land verdeelen, géif dat heeschen, dass all Schoul iwwert déi nachst sechs Joer annerhallwe

Sall baikréie misst, sou de Minister.

Et ass allerdéngs evident, dass kleng Schoule proportional méi belaascht waerte ginn. Grad a klenge
Gemengen, wou et pro Joergang just eng Klass gétt, waerte méi wéi just annerhallwe Sall gebraucht
ginn, fir esouwuel eng Alphabetiséierung op Franséisch wéi och op Daitsch assuréieren ze kénnen. An
och fir méi grouss Gemenge kann et eng Erausfuerderung sinn, fir zousatzleche Schoulraum ze schafen,
an dat an Zaiten, wou vill Schoulgebaier souwisou schonn un de Limitte vun hire Kapazitéite sinn.

An deem Kontext wéilt ech dem Minister follgend Froe stellen:

- Huet d'Regierung scho Kontakt mat de Gemengen opgeholl, fir eraus ze fannen, wéi eng
Gemengen net am Stand sinn, fir bis 2026 déi néideg Klassesall zur Verfigung ze stellen? Wa
jo, wéi vill Schoulen si betraff a wéi eng Léisunge ginn envisagéiert?

Wann nee, envisagéiert d'Regierung, fir de Projet Alpha émzesetzen eng gemeinsam Approche
mat de Gemengen? Wéi géif déi Approche ausgesinn?

- WAéi plangt d'Regierung ze garantéieren, dass all Kand am Land — onofhangeg vun der Gemeng
an dar et wunnt — d’Méiglechkeet kritt, téscht enger Alphabetiséierung op Franséisch oder
Daitsch ze wielen?

- Awéiville Gemenge sinn aktuell nei Schoulgebaier am Bau? Wéi vill zousatzlech Klassesall ginn
duerch sou Projete bis 2026 disponibel?

- Hunn dés Schoule genuch Kapazitéiten, fir och dem zousétzleche Besoin u Sall, deen am Fall
vun enger flichendeckender Emsetzung vum Projet Alpha entstoe wiert, gerecht ze ginn, oder
sinn dés Schoule virun hirer Faerdegstellung eigentlech schonn nees ze kleng?

- WAéi eng Plang ginn et, fir d’Personal beschtméiglech op déi nei Ufuerderunge bei enger
Alphabetiséierung op Franséisch virzebereeden?

- WAéi vill zousatzlech Poste ginn am Enseignement fondamental fir d’Emsetzung vum Projet
Alpha an absolutten a relativen Zuele gebraucht?

Mat déiwem Respekt,

Francine Closener

Députéiert

